
Annotations 

Attention is focused on the issues of rational use of natural resources of the 

Ferghana Valley, optimization of the ecological situation, use of river terraces, 

attention to the principles of development of irrigated agriculture. 

Аннотация 

Фарғона водийси табиий ресурсларидан оқилона фойдаланиш, экологик 

вазиятни оптималлаштириш, дарё терассаларидан фойдаланиш, суғорма 

дехқончиликни ривожлантириш принципларига эътибор бериш масалаларига 

қаратилган. 

Аннотации 

Акцентировано внимание на вопросах рационального использования 

природных ресурсов Ферганской долины, оптимизации экологической 

обстановки, использования речных террас, внимания к принципам развития 

орошаемого земледелия. 

Фарғона водийси қадимдан аҳоли зич яшаб келаётганлиги сабабли 

экологик вазиятини яхшилаш ва оптималлаштириш энг муҳим вазифалардан 

бири ҳисобланади. Фарғона водийси табиий ресурслари ва геотизмлардан 

самарали фойдаланиш, табиий ресурсларни қайта тикловчи янги техника ва 

техниологияларни ишлаб чиқишни ва ишлаб чиқариш жараёнига жалб қилиш 

қайта тикланадиган ресурслардан оқилона фойдаланишимиз керак. 

Геоэкологик муаммоларни бартараф этишда дастлаб кичик ҳудуд 

доирасида таҳлил қилиш ва олдини олиш чора- тадбирларини ишлаб чиқиш 

керак. 

XX асрнинг иккинчи ярмида, айниқса, XXI асрнинг бошларида 

табиатни муҳофаза қилишнинг илмий ва амалий ишлар олиб бориш ишлари 

кенг доирада олиб борилмоқда. Бу даврларда турли фанлараро алоқанинг 

кучайиши арафасида турли фан тармоқлари, жумладан геоэкология фани 

вужудга келди ва ривожланди.  Шундай қилиб, геоэкологик тадқиқотлар 

жамиятнинг барқарор ривожланишини таъминлаш, табиий ва маданий 

ландшафтларни функционал бирлиги асосида қулай экологик муҳитни 

сақлаш, бойитиш ва оптималлаштиришга қаратилиши лозим.  

Табиатни мухофаза қилиш ва табиий ресурслардан оқилона 

фойдаланиш борасида кўплаб олимлар, жумладан Э.Л.Золотарев (1972), 

В.М.Легостаев (1975), В.А.Анучин (1978), А.И.Печерин (1978), 

Ю.К.Ефремов (1978), В.С.Преображенский (1985), П.Ғуломов (1985; 1990), 

Т.Г.Рунова (1985; 1987), Н.Ф.Реймерс (1990) А.Рафиқов (1997, 2002)  

О.Абдуғаниев (2010) А.Назаров ( 2007) бошқалар томонидан томонидан олиб 

борилган.  

 Фарғона водийсида суғориладиган ерлардан экстенсив усулда  

фойдаланишга катта эътибор берилиб, кўпинча табиат қонунларини ҳисобга 

олмаслик  оқибатида табиат ва жамият ўртасидаги муносабатлар тўғри йўлга 

қўйилмаганлиги кўриниб қолди. Чунки, юзага келган салбий оқибатлар 

ҳажми  водимиз аҳолиси организмида юза келган ноҳуш касалликларни авж 

олишига, суғориладиган ерларни мелиоратив ҳолати ёмонлашишига, тупроқ 

дегредатциясига ва эрозиясига сабабчи бўлмоқда.Бундан кўриниб турибдики 

табиат қонунларининг барчасига нисбатан эътиборли бўлиш ҳамда табиатдан 

фойдаланиш вамуҳофаза қилиш жараёнларида уларни эътиборга олиш лозим. 

Табиат билан жамиятнинг ўзаро алоқаси ва унинг геоэкологик ҳолатга 

таъсирини тахлил қилишда қуйидаги табиат қонунларини эътиборга олиш 

мақсадга мувофиқдир: 

Адирларни ўзлаштирилиши ва дарёларнинг юқори террасаларида 

суғоришнинг ривожлантирилиши, қуйи террасаларда грунт сувлари 

сатҳининг кескин кўтарилиб кетишига сабаб бўлади. Юқори юзаларда 

ирригация тараққиётини режалаштириш жараёнида унинг қуйи 

террасалардаги оқибатларини, яъни сабаб-оқибат занжирини тўғри ҳисобга 

олиш жоиз, акс ҳолда номақбул жараёнларнинг ҳудудий шаклланиши 

кузатилади.  

 Ўз навбатида ҳар хил ресурслар хўжаликнинг тараққиётига сезиларли 

таъсир этади. Аксинча, табиий шароитнинг бир хил бўлиши ресурсларнинг 

ҳам камбағал ва кам турда бўлишига олиб келади. Дарвоқе, ҳудуднинг 

ресурслар эвазига ривожланиши суст кечади.  

Саноат ва қишлоқ хўжалиги ишлаб чиқаришининг бу қонунга 

асосланиши айни муддао. Одатда, табиий комплекслар барча 

компонентларининг ўзаро боғлиқлик хусусияти, улардан бирининг ташқи 

таъсир натижасида ўзгариши билан қолган компонентлар ҳам “акс-садо” 

тизимида ўзгаришга мойил бўлади. Бу ҳодиса оқибатда табиий комплекснинг 

ўзгаришига олиб келади. Бунинг натижасида экологик ва ижтимоий-

иқтисодий ўзгаришлар кўпинча салбий натижа билан тугайди. Демак, 

компонентларнинг ўзаро боғлиқлик хусусияти ресурсларни муомалага 

киритишда субъектнинг диққат-эътиборида бўлиши лозим. 

 Барқарор ландшафт унинг ресурсларидан фойдаланиш чоғида ўз 

структурасини ўзгартирмай ривожланиш йўлида бўлади. Бунга унинг ўз-

ўзини тозалаш ва тикланиш қобилиятлари ёрдам беради. Тозаланиш одатда 

табиий комплекснинг инсон хўжалик фаолияти жараёнида ифлосланишга 

берилмаслиги ёки ифлосланганда ҳам тез муддатда ўз-ўзини тозалаши 

тушунилади.  

М.А.Глазовскаянинг (1988) уқтиришича, агарда ландшафт техноген 

чиқиндилардан тозаланиш хусусиятига эга бўлса, у ҳолда бу ландшафт 

барқарорлик хусусиятига эга бўлади. В.С.Преображенский ва бошқаларнинг 

(1988) таъкидлашича, ландшафт инсон хўжалик фаолияти таъсирида ўзгариб, 

ўз структурасини ўзгартирса, лекин ушбу таъсир маълум вақтдан кейин 

тўхтаганда, у яна аввалги структурасини тиклай олса, бу ландшафт ҳам 

барқарор ҳисобланади. Бироқ табиатда бундай ландшафтлар кам учрайди. 

Бинобарин, ландшафт ресурслари хўжалик муомаласига киритилганда унинг 

бу хусусиятига алоҳида аҳамият бериш лозим, чунки, структуранинг 

бузилиши нафақат табиий шароит, балки, унинг бойлигига ҳам жиддий путур 

етказади.  

Табиатдан фойдаланиш геотизимларни ўзгарувчанлик 

хусусиятигабоғлиқ, чунки уларнинг беқарорлиги мавжуд бойликларнинг 

ишлатилишини мураккаблаштиради, камбағал-лаштиради. Бундай вазиятда 

ҳудудда эҳтиёткорлик чораларини кўриш лозим, яъни геотизимларнинг 

ресурсларини муомалага киритиш жараёнида уларнинг ўзгариш даражаси 

нечоғлик паст бўлишига ҳаракат қилиниши самарали натижа беради. Кучли 

ўзгарган ландшафтларнинг бойликлари ҳам шунга мувофиқ камайиб боради 

ҳамда уларнинг ўз-ўзини бошқаруви ҳам сусайиб кетади, шунингдек инсон 

томонидан кўрсатиладиган бошқарувга қарам бўлиб қолади. 

 Ҳар бир ландшафт ўзининг структурали динамик ҳолатига мувофиқ 

маълум ўзгариш ёҳуд тараққиёт йўналишида бўлади. Бунда айтайлик, тупроқ 

эрозияси ёки шўрланиши, камбағаллашуви ва бошқалар ривожланиши 

кузатилса, ресурслардан фойдаланиш жараёнида ушбу номақбул 

ҳодисаларни олдини олиш, албатта, диққат марказда бўлиши, ишлаб 

чиқаришни узлуксиз хом ашё билан таъминлашни кафолатлайди. Орол 

денгизи сатҳининг тушиб бориши туфайли Амударё дельтасида кучли тарзда 

чўллашиш ривожланаётган бир фурсатда ушбу ҳодисанинг олдини олиш 

тадбирларини қўллаган ҳолда яйлов ёки ер ресурсларидан фойдаланишга 

киришиш мумкин. Ёки мазкур (Наманган) вилоят тоғ олди ҳудудидаги 

ерлардан суғорма деҳқончиликда фойдаланиш бошланган тақдирда энг аввал 

эрозияни олдини олувчи чоралар негизида ер ўзлаштиришга киришиш лозим. 

Табиий муҳитнинг инсон омили таъсирида ифлосланиш даражасини 

ҳисобга олиш, бойликлардан фойдаланиш жараёнида эътиборга лойиқ. 

Ҳудуднинг турли чиқиндилар билан ифлосланиши, шунингдек унинг 

қашшоқлик тоифаси бойликларни муомалага киритишда мезон вазифасини 

ўтайди. Бундай вазиятда аввало ландшафтнинг қандай гуруҳдаги технологик 

чиқиндилар билан ифлосланганлиги устувор аҳамиятга эга, хусусан оғир 

металлар, нефт маҳсулотлари, органик бирикмалар, радиация элементлари 

(радионуклидлар) ва бошқалар билан ифлосланганлиги аниқланиши лозим. 

Шунга қараб уларни тозалаш ва бартараф қилиш йўллари изланади. Одатда 

ҳудуд техноген ёки биоген ва бошқа чиқиндилардан обдан ҳоли қилингандан 

сўнг ресурслар муомалага киритилиши иқтисодий самарадорликни 

таъминлайди. 

Ўтган асрнинг охирларидан бошлаб бошқа фанлар сингари география 

фанида ҳам экологиялашув жараёни юз берди.  

Юқорида кўрсатиб ўтилган экологик муаммолар Республикамиз 

ҳудудида табиий шароит ва уларнинг антропоген таъсирга берилувчанлик 

даражаси, табиат қонуниятлари ҳамда антропоген таъсир даражасига боғлиқ 

ҳолда мураккаб тарзда акс этади. Бу эса Республикамизда барқарор 

ривожланишни таъминлаш учун мамлакатимиз ҳудудини экологик хавф-

сизлик жиҳатдан раёнлаштириш зарарияти мавжудлигини кўрсатади. Хулоса 

сифатида шуни айтиш мумкинки, ҳудудларни экологик хавф-сизлик 

жиҳатдан раёнлаштириш жамиятни барқарор ривожланишини таъминиаш 

учун ҳар бир ҳудудга тегишли стратегик тадбирлар тиз-имини ишлаб чиқиш 

имконини беради. 

